F’dawn l-ahhar sentejn, pajjizna bhall-bgija tad-
dinja ghadda minn perjodu ferm difficli meta kien
milqut mill-pandemija. Effett dirett ta’ dan kien li
I-festi tant sbieh ghalina 1-Maltin u 1-Ghawdxin u 1i
huma parti mill-identita taghna, ma setghux isiru.
Kienu sentejn difficli ghal kulhadd imma b’mod
partikolari ghas-socjetajiet tal-banda li kienu kostretti
li I-hidma taghhom tkun xi ftit limitata. Imma aghar
minn hekk kien meta l-kazini taghna kienu maghluqgin
minhabba l-effetti tal-pandemija. Deher ¢ar kemm
huma punt ta’ referenza importanti fl-ibliet u l-irhula
taghna. Madanakollu, kif jghid il-Malti, kull bidu
fih it-tmiem u wara dan il-perjodu xejn facli, kull
min ghandu verament ghal galbu I-festa Maltija qed
ihares b’ottimizmu biex flimkien nergghu nibdew
ni¢¢elebraw il-festi fl-ibliet u l-irhula taghna.

L-Ghaqda Nazzjonali Kazini tal-Banda temmen
li kif f’dawn is-sentejn urejna maturita u serjeta,
u dejjem zammejna sahhet il-poplu fuq nett fil-
prioritajiet taghna, hekk ukoll ghandna naraw
li dawn il-festi jkunu c¢celebrati b’sens akbar ta’
responsabiltd u serjeta. Dan biex nuru li s-soc¢jetajiet
tal-banda ghandhom tmexxija serja u reziljenti, u
sabiex nergghu naghtu lill-poplu Malti dak li huwa
parti importanti milli jaghmilna poplu. Ghaliex il-
festa Maltija, flimkien mal-lingwa tant sabiha taghna,
jaghtuna identita ta’ poplu u pajjiz.

Minkejja 1i l-pandemija halliet effetti fuq
s-socjetajiet tal-banda u 1-hidma volontarja, kif halliet
fuq kulhadd, xorta wahda r-reziljenza tal-kumitati fil-
kazini taghna kienet wahda kbira ghaliex minkejja
dawn id-diffikultajiet kollha xorta x-xoghol baqa’
ghaddej halli dak li huwa patrimonju taghna bhala
poplu jithares u jibga’ haj gewwa l-komunitajiet
taghna.

Madanakollu nkunu boloh jekk nghidu li m’hemmx
diffikultajiet, u dawn ghandna bzonn neghlbuhom.
Huwa Zgur 1i ged jinhass nuqqas ta’ zghazagh li lesti
jimpenjaw irwiehhom fil-hidma kontinwa gewwa
s-soCjetajiet tal-banda. Huwa car li dawn is-sentejn
hallew u se jhallu effett fuq il-parte¢ipazzjoni taz-
zghazagh fil-kazini taghna. Kif ged jinhass ukoll
n-nuqqas ta’ muzicisti 1i lesti jergghu jimpenjaw

irwiehhom b’umilta u b’sens
t’appartenenza fil-baned
taghna. Dawn huma zewg
pedamenti importanti  fil-
holga tal-hidma ta’ socjeta
tal-banda dagqs kemm huma
I-hidma tal-mijiet ta’ nies
ohra fl-amministrazzjoni u
fl-organizzazzjoni tal-attivitajiet fi hdan is-socjeta tal-
banda.

L-ghaqda temmen li jekk nahdmu flimkien b’sens
veramentkollettivumhux individwalista, jekk immiddu
jdejna ghal aktar hidma b’umilta, jekk inkomplu
nahdmu b’serjeta u b’sens ta’ responsabilta, allura,
iva, nemmen li nistghu nkomplu ni¢¢elebraw il-festi
taghna kif jixraq. Il-kollettivita trid tkun f’sens 1-aktar
wiesa’ li tinkludi wkoll l-awtoritajiet ekklezjastici.
Dan ghax il-festa tibda bic¢-celebrazzjonijiet liturgici
u tkompli b’dawk popolari. It-tnejn ghandhom
l-importanza taghhom. It-tnejn huma intrinsikament
marbuta biex jaghmlu festa shiha. Madanakollu, iz-
zmien li ghaddejna minnu ghandu jghallimna li hemm
htiega urgenti li lill-festi taghna nergghu naghtuhom
dak is-sens sabih ta’ ¢elebrazzjoni komunitarja fejn il-
komunita, il-familji u I-hbieb jergghu verament jhossu
b’mod kollettiv dak is-sens t’appartenenza, dak is-sens
ta’ imhabba mhux biss lejn I-patrun, mhux biss lejn dik
is-socjeta tal-banda, li huma importanti, imma aktar
minn hekk lejn il-komunita ingenerali.

Ma nistax ma naghlagx dan il-messagg minghajr
ma nheggeg lil kull wiehed u wahda minna biex
jiftakar f*dak 1i ged jigri gewwa 1-Ukrajna. Tragedja
umana ohra ta’ sofferenza kbira liema bhalha, bhal dik
tas-Sirja, tal-Palestina u ta’ popli ohra. M’ghandniex
inkunu indifferenti ghal dawn il-grajjiet li hallew u
se jhallu tebgha li ma tithassarx ghall-popli kollha,
inkluz taghna.

Naghlaq billi f’isem 1-Ghaqda Nazzjonali Kazini
tal-Banda nawgura I-festa t-tajba, u nirringrazzja lis-
soc¢jeta tal-banda u lill-membri taghha ghax-xoghol
volontarju kbir 1i jsir. Nappella sabiex dik il-hidma
tissarraf f’Celebrazzjonijiet denji ta’ festa li tghaqqad
il-poplu.

